Dokinan Enfomasyon pou Plent Sitwayen

Manm nan Haddon Township Police Department ap fé tout sa yo kapab pou bay sévis lapolis avek jistis, efikasite,
ak enpasyalite. Sa nan enteré tout moun, pou plent nou resevwa sou nenpot ki ajans lapolis rezoud avek jistis, san
pedi tan. Depatman Lapolis la gen pwosedi ki tabli pou mennen ankét sou plent ou fé a. Pwosedi sa yo ekri yon jan
pou garanti jistis, ak pou pwoteje dwa ni sitwayen yo, ni ajan lapolis yo:

1.

10.

Yo oblije resevwa rapo ki fét kont yon ajan/anplwaye lapolis nan men tout moun, menm si se yon moun ki pa
vle bay non li, nenpot kilé.

Yo pral aksepte plent yo, san gade sou laj moun, ni sou ras, gwoup etnik, relijyon, si se gason oubyen fi,
oryantasyon seksyeél, andikap, oswa kondisyon imigran moun ki pote plent lan.

Plent ou pote a pral rive nan men yon ofisye siperyé oswa yon ofisye ki resevwa fomasyon sou zafé entén,
ki pral mennen yon anket konplé avek objektivite.

Yo ka mande w ede nan ankét la, avek enfomasyon detaye ou genyen sou sa ki rive, oubyen avék l6t
enfomason oswa dokiman ki enpotan.

Gen ankeét serye k ap mennen pou tout plent ki pote kont ajan polis yo. Y ap ba ou enfomasyon sou jan
anket la mache, ak sou denye konklizyon ankeét la, si ou mande sa epi ou bay enfomasyon pou kontakte w.
Sanksyon ekgzak yo pran an ap rete konfidansyel, men y ap fé ou konnen dénye konklizyon an, tankou:

a. Pwouve: Gen anpil prév ki montre yon ajan polis vyole yon Iwa, oswa yon régleman, yon direktiv,
yon ddonnans, prensip, oubyen yon pwosedi Komisé Gouvenman an oubyen Avoka Konte a, oswa
yon pwotokol ajans lan, yon pwosedi anvige, yon prensip, oswa yon fomasyon.

b. Pa gen ka: Gen anpil prév ki montre zak yo rapote a pa te rive.

c. Eskize: Gen anpil prév ki montre zak yo rapote a te rive, men li pa te yon vyolasyon okenn lwa, ni
okenn reégleman, direktiv, donnans, prensip, oubyen pwosedi Komisé Gouvénman an oubyen
Avoka Konte a, ni yon pwotokol ajans lan, yon pwosedi anvige, yon prensip, oswa yon fomasyon.

d. Pa pwouve: Ankét la pa pote ase prév ki montre aklé zak la te rive, oubyen li pa te rive.

Si ankét nou montre kapab gen yon krim ki te komet, n ap fé Avoka Konte a konnen sa. Yo ka mande w
paréet pou temwaye nan tribinal.

Si ankeét nou an lakdz yo akize yon ajan lapolis paske li vyole yon prensip depatman an, yo ka mande w vin
temwaye nan yon odisyon depatman an.

Si ankét nou an montre pa gen ka pou plent lan, oubyen ajan lapolis la te byen aji,
dosye a ap femen.

Anket sou zafé enten yo ap rete konfidansyeél, epi tout sanksyon disipliné yo ap rete féemen pou piblik la, sof
si ajan lapolis ki ankoz la mande pou yon odisyon avék pot louvri.

Ou met rele HTPD INTERNAL AFFAIRS INVESTIGATOR nan 856-833-6202 pou bay enfomasyon
siplemanté, oubyen pou poze nenpodt kesyon sou ka a.



